
						Матеріал з Вікіджерел

					

					


					
					
					Ця сторінка вичитана
тои церкви соборнои светои Пречистое, за господаря короля Господа Бога просили и за пана воеводу Киевского и за ктиторовъ, и за всихъ православныхъ християнъ; а оны за тое отъ господаря короля и отъ пана воеводы Киевского и наместниковъ его тымъ были пожалованы тогда и въ потомные часы, жебы отъ мятежныхъ и бурливыхъ на церковъ Божию еретиковъ во вшелякомъ покою на тотчасъ мешкали, и отъ вшелякихъ подачокъ, и отъ наѣздовъ, и станций околичныхъ, и войскъ, и отъ самого пана воеводы жебы были волны.

Року 1614 месяца февраля 26 дня исъ четверга на пятницу на паметь светого отца Василия преставися той чесный отецъ игуменъ Василей Чернобровка, а погребли его марта во третий день на сырной недели и положили тѣло его честное подъ муромъ, подле правого крилоса, подъ стеною, со честию великою.

Року 1615 месяца июня 14 дня исъ середы на четвергъ у Печерскомъ монастыри у церкви зостался злодей, хотячи окрасти церковъ, а коли, у въ олтари скрывся, взялъ изъ жертвенника сребряный котелецъ и иные сосуды побралъ, и за пазуху заклалъ, и пошолъ зъ олтаря до образа Пресвятои Богородицы, хотячи оборвати килко чирвоныхъ было тамъ на образе, але нѣякая божественная невидимая сила возбрани ему, килко разъ ударило его о землю отъ образа, елико хотѣлъ, паки его било; и такъ, ушедши у въ олтаръ и оцепенѣвши, лежалъ подъ пекелкомъ, где огонь держатъ, ажъ его пономаръ на заутрей тамъ нашелъ, и такъ оный злочестивый все исповедалъ, што ся надъ нимъ чинило.

Року 1617[1] при великомъ короли Жикгимонте, а при пану воеводе Киевскомъ, Станиславу Жолковскомъ, стараніемъ и накладомъ[2] пановъ мещанъ Киевскихъ: на тотъ часъ пана войта Федора Ходыки и пана бурмистра Матфея Мачохи и всего посполства места Киевского, скопали гору Уздыхалницу, которая стоитъ предъ


	↑ Въ Сбор. Кощ. — 1616.

	↑ Въ Сбор. Кощ. — коштомъ.











[image: ]

[image: ]

Отримано з https://uk.wikisource.org/w/index.php?title=Сторінка:Сборник_летописей,_относящихся_к_истории_Южной_и_Западной_Руси_1888.pdf/153&oldid=212311


					Категорія: 	Вичитані сторінки




				

			
			
		

		
			

		 Цю сторінку востаннє відредаговано о 10:24, 28 червня 2020.
	Текст доступний на умовах ліцензії Creative Commons Attribution/Share-Alike, також можуть діяти додаткові умови. Детальніше див. Умови використання.



		Політика конфіденційності
	Про Вікіджерела
	Відмова від відповідальності
	Кодекс поведінки
	Розробники
	Статистика
	Куки
	Мобільний вигляд



		[image: Wikimedia Foundation]
	[image: Powered by MediaWiki]





		

	
 

 

		
		

Перемкнути ширину вмісту







